Nafarroako Parlamentuko Osoko Bilkurak, 2012ko maiatzaren 10ean egindako bileran, ondoko erabakia onetsi zuen: “Erabakia. Horren bidez, Nafarroako Gobernua premiatzen da osasun sistema publikoan eskain dezan haurdunaldia borondatez eteteko aukera”.

Legebiltzarreko Erregelamenduko 114. artikuluan ezarritakoa betez, aipatu erabakia Nafarroako Parlamentuko Aldizkari Ofizialean argitara dadin agindu dut.

Erabakia. Horren bidez, Nafarroako Gobernua premiatzen da osasun sistema publikoan eskain dezan haurdunaldia borondatez eteteko aukera

1. Nafarroako Parlamentuak Nafarroako Gobernua premiatzen du 2013. urtetik aurrera haurdunaldiaren borondatezko etetea osasun sistema publikoan eskain dezan, eta 2012 amaitzerako zerbitzu hori eman ahal izateko beharrezko neurriak har ditzan.

2. Nafarroako Parlamentuak Nafar Gobernua premiatzen du haurdunaldiaren borondatezko etetea osasun sistema publikoan eskainiko ez den tarte horretan klinika pribatuarekiko ordainketa sistema berrikus dezan, emakumeek ebakuntzaren kostua aurreratu behar ez dezaten.

3. Nafarroako Parlamentuak Nafarroako Gobernua premiatzen du Nafarroako osasun-sistema publikoan ziurta dezan, diziplina anitzeko profesionalen esku-hartzearekin, haurdunaldia borondatez eteteko eskubidea, Sexu- eta ugalketa-osasunari eta haurdunaldiaren borondatezko etendurari buruzko 2/2010 Lege Organikoak jasotako kasuetan dauden emakumeentzat.

